
	FRÉTTABRÉF 

Sölufélags Austur Húnvetninga
2. tölublað 22. árgangur. – Maí 2001


Rekstur ársins 2000

Aðalfundur SAH var haldinn í Félagsheimilinu á Blönduósi þann 4. maí sl. Svo sem sjá má af meðfylgjandi rekstrarreikningi varð verulegur rekstrarbati af reglulegri starfsemi SAH á liðnu ári. Búið er að taka út úr rekstrarreikningi áhrif af rekstri mjólkursamlagsins sem selt var í ágúst 1999 og því er um samanburðarhæfar tölur að ræða.

Rekstrarreikningur ársins 2000

	
	2000
	1999

	Rekstrartekjur
	516.882
	394.065

	Rekstrargjöld
	511.325
	408.987

	Rekstrarhagnaður
	   5.556
	-14.921

	Fjármagnsliðir
	-15.135
	-10.021

	Taf af starfs.f.skatt
	  -9.578
	-24.943

	Eignarskattur
	  -1.878
	  -1.303

	Áhrif af rekstri KH
	   6.954
	

	Aflögð starfsemi
	  -1.918
	 41.887

	Tap ársins
	  -6.420
	 15.641


Svo sem sjá má eykst velta SAH um 122 mkr. Rekstrargjöld aukast nokkuð minna, eða um 103 mkr. Því er um umtalsverðan rekstrarbata að ræða.

Fjármagnsliðir hækka nokkuð, kemur þar einkum tvennt til, auknar birgðir með tilheyrandi afurðalánum og vaxtakostnaði, en einnig almennar vaxtahækkanir á fjármagnsmarkaði. 

Hvað viðvíkur árhifum af rekstri Kaupfélags Húnvetninga, þá hefur verið ákveðið að breyta KH í hlutafélag fyrir 25. september 2003. Þar sem SAH, á grundvelli eignar sinnar í B-stofnsjóði KH, kemur til með að eiga verulegan hlut í KH eftir þessa breytingu, er skylt að gera upp með hlutdeildaraðferð. Það þýðir að hlutdeild SAH í rekstrarhagnaði KH er færð til tekna í rekstrarreikningi SAH, samtals að upphæð kr. 6.9 mkr. 

Á árinu 1999 voru færðar til tekna um 41 mkr. vegna sölu mjólkursamlagsins, en á árinu 2000 voru aftur á móti gjaldfærðar um 1.9 mkr. vegna uppbótar á mjólk vegna ársins 1999. Þar með er tap ársins 6.4 mkr. á móti 15.6 mkr. hagnaði á árinu 1999. Rétt er að benda á að ef ekki hefði verið til að dreifa söluhagnaði á árinu 1999 hefði tap þess árs numið um 26 mkr. 

Birgðamati er breytt nokkuð þannig að birgðir um áramót eru metnar á lægra verði en gert hefur verið undanfarin ár. Rökin fyrir þessu eru m.a. þau að með aukinni slátrun og þar með auknu kjötmagni er meira kjöt sem fer í vinnslu, ss. sögun og úrbeiningu, en því fylgir ætíð nokkur rýrnun.

Þrátt fyrir þessar breytingar á birgðamati batnar afkoma SAH en það er er helst hægt að þakka stóraukinni slátrun á liðnu ári. Hvað varðar afkomu einstakra deilda félagsins þá skiluðu slátur- og vinnslu-deildir hagnaði upp í sameiginlegan kostnað. 

Myndin sýnir þróun slátrunar eftir tegundum

Myndin sýnir þróun heildarslátrunar

Myndin sýnir afkomuþróun kjötiðnaðar

Þegar litið er aftur til ársins 1997 er greinilegt samhengi á milli afkomu SAH og þess magns sem slátrað er, sem þarf ekki að koma á óvart. Enn er nokkuð svigrúm til að auka slátrun, og á það við um allar greinar. Stórgripahús félagsins er t.d. einungis með um 20% nýtingu og því verulegt svigrúm þar til aukinnar slátrunar, þrátt fyrir aukningu síðasta árs.

Á þessu ári er stefnt að því að halda fengnum hlut í sauðfjárslátrun og jafnvel að auka hana ef tækifæri gefast. Ef rétt er að málum staðið er átakalítið að slátra yfir 60.000 fjár á hverju hausti hjá SAH. Til að svo megi verða er hinsvegar nauðsynlegt að geta hafið sláturtíð heldur fyrr en verið hefur undanfarin ár, eða í kring um 5. september. 

Lömb sem koma á þessum tíma til slátrunar verða væntanlega eitthvað léttari heldur en þau sem seinna er slátrað. Því hefur verið ákveðið að greiða 7% álag, á það verð sem í gildi verður 1. september 2001 á tímabilinu frá 5-14 september, á eftirfarandi flokka: DE1, DE2, DE3, DU1, DU2, DU3, DR1, DR2, DR3, DO2 og DO3. Því til viðbótar er rétt að benda á álagsgreiðslur Markaðsráðs sem verða 100 kr. á dilk frá 2-7 september, sbr. meðfylgjandi töflu hér að neðan.

	Tímabil
	Kr. á dilk
	Tímabil
	Kr. á  dilk

	Júní – 07.07
	1.000 
	05.08- 11.08
	500 

	08.07- 14.07
	900 
	12.08- 18.08
	400 

	15.07- 21.07
	800 
	19.08 - 25.08
	300 

	22.07- 28.07
	700 
	26.08- 01.09
	200 

	30.07- 04.08
	600 
	02.09- 07.09
	100 


Álagsgreiðslur markaðsráðs gilda á eftirfarandi flokka: DE1, DE2, DE3, DE3+, DU1, DU2, DU3, DU3+, DR1, DR2, DR3, DR3+, DO2, DO3, og DO3+.
Lömbum sem slátrað verður 5-14 september verður einnig haldið utan niðurjöfnunar og skerðir slátrun á því tímabli því ekki hlutdeild í niðurjöfnun. Greiðsla fyrir slátrurlömb sem slátrað er 5. – 14. september fer fram 8. október, eða mun fyrr en verið hefur.

Með bestu kveðjum

